
IR-RISPETT LEJN L-ANNIMALI

Matul dawn l|-ahhar xhur il-media wasslitiina rapporti dwar kazijiet xokkanti ta’ kefrija
kbira fug l-annimali. Dawn I-atti gibdu I-attenzjoni tal-pubbliku ingenerali u holqu ferment
mal-pajjiz kollu. Bla tlagliq ta’ xejn, il-Kummissjoni Interdjocesana Ambjent (KA)
tinghagad mal-bqija tal-poplu u tikkundanna bla rizervi dawn I-atti barbareski. Li tispara
fuq kelb u tidfnu haj, li taghlaq kelb f’borza tal-plastik u titfghu fiz-zibel ferut u agunija, li
ssallab geru u ssammru rasu 'l isfel ma’ bieb ta’ residenza, minbarra li jnaqqsu mill-gieh
tal-istess persuni li jwettquhom, huma atti li joffendu s-sentimenti tal-komunita u
ghalhekk huma atti li jitolbu kundanna serja li ghandha tkun riflessa fis-sentenzi u |-pieni
xierqga li jinghataw fil-qorti li jservu ta’ deterrent.

Izda I-KA thoss li I-kundanna ta’ dawn I-atti, ghalkemm necessarja, hi biss attakk fuq is-
sintomi. Jekk irridu nsibu tarf ta’ din il-problema jehtieg li nindirizzaw il-kawza. Ghalhekk
il-KA thoss il-bzonn li tgieghed ghall-attenzjoni tal-pubbliku dawn il-punti ta’ riflessjoni li
gejjin:

Ir-relazzjoni bejn il-bniedem u I-annimali

ll-bazi ta’ din ir-relazzjoni, spec¢jalment ghal min jemmen, ghandha tkun wahda ta’ umilta
u rispett. Dan jixhduh diversi kulturi minn madwar id-dinja li sa mill-qedem urew ir-rispett
li kien jezisti bejn, perezempju, il-kac¢atur u I-priza tieghu. Insibu ritwali u talb li fihom il-
bniedem jaghraf ix-xejn tieghu quddiem il-kobor t'Alla manifest fil-holgien u ghalhekk,
filwagt li jkun grat ta’ din il-providenza, jitlob I-ghajnuna halli juza dan il-gid b’ghaqgal.

Dan ma nsibuhx biss f’kulturi indigeni u pagani biss imma — ghal min irid jara u jifhem —
anke fil-kultura Kristjana. L-ezempju per ecc¢ellenza hu Frangisku t'Assisi li b’'sens kbir
ta’ umilta gharaf postu fil-holgien u gies lill-annimali dagslikieku kienu hutu. Minbarra
Frangisku nsibu wkoll gaddisin — popolari jew mhumiex — li wrew imhabba u rispett lejn I-
annimali: Sant’Antnin ta’ Padova, San Anton Abbati, San Bjagju, Santa Brigida, Santa
Kolett, San Isidoru, San Girolmu, San Guzepp ta’ Kupertino u ohrajn.

Dan ir-rispett jirrifletti I-mod kif in-Nisrani jhares lejn il-holgien. Fl-imhabba kbira tieghu
Alla halaq id-dinja u afdaha f'idejn il-bniedem bil-kmand li jamministraha bl-istess ghaqal

u mhabba li wera Hu mal-holgien tieghu. Izda nafu kif matul iz-zmien dan kollu safa
abbuzat u I-bniedem mexa bhala amministratur hazin tal-gid afdat f'idejh. Biz-zmien u bl-
istili ta’ hajja li addottajna rnexxielna naljenaw ruhna mir-rabta intima li tezisti bejn il-
bniedem u I-holgien ta’ madwaru. Mhux talli hekk, talli ssuppervjajna u poggejna liina
nfusna 'l fug minn kollox u minn kulhadd: ir-rizorsi, il-pjanti, I-annimali, bnedmin ohra, u
wasalna biex sahansitra nwarrbu lil Alla. B’hekk il-holgien — u allura l-annimali — sar
skjav suggett ghall-gosti u I-kapri¢c¢i taghna.

Imma l-aktar haga tal-wahx hi li tant ahna aljenati li jirnexxielna nghixu hajja normali
minkejja li ninsabu mdawrin b’tant abbuz. U trid tkun xi haga bhal dawn I[-atti
spreggjattivi li jixxukkjawna lura ghar-realta. Wiehed jistagsi: Ghaliex dan |-agha kollu?
Qed nithawdu ghax rajna dawn l-atti fuq il-media? Forsi hsibna li gabel ma hargu dawn I-
episodji fid-dieher ma kenitx issir mohgrija tal-annimali? Jew ghal hafna minna: 'il
boghod mill-ghajn il boghod mill-qalb?

In-nuqqas ta’ rispett lejn I-annimali u I-mohgqrija taghhom ghandu hafna forom:

e Fl-industrija tal-ikel: l-ispazji limitati u mudlama li fihom jitrabbew ¢erti annimali; fit-
trasport u |-hatt ta’ annimali ghall-gatla; fil-mod krudil u inuman li bih jingatlu; fil-
hela ta’ prodotti tal-laham li jikkawzaw domanda fittizja ghal dawn il-prodotti.

e Fid-divertiment: is-swat li jiehdu I|-bhejjem tat-tigrija fit-tlielaq; it-tortura li jsofru
annimali tac¢-Cirku biex jitghallmu t-tricks; il-gageg u l-akkwariji ristretti li jkollhom
jghixu fihom annimali selvaggi mdorrijin fil-ftuh; il-kacéa ta’ annimali biex
jinzammu bhala trofej; I-uzu ta’ annimali waqt protesti, musketterija u I-loghob tal-
football; il-glied tas-sriedak u I|-klieb.

e Fil-moda: il-modi krudili li bihom jitrabbew u jingatlu I-annimali ghall-produzzjoni
ta’ kowtijiet u prodotti ohra tal-fur; I-eluf ta’ annimali bhal fniek li jsofru torturi kbar
wagqt it-testijiet ta’ prodotti bhal shampoos, sapun u make-up.

o L-eluf ta’ grieden, fniek, gtates, klieb, xadini u annimali ohra li jsofru injezzjonijiet,
operazzjonijiet, mutilazzjoni u stress gawwi, hafna drabi bla bzonn, bl-iskuza tar-
ricerka.

e ll-gerda u t-tniggis ta’ abitati differenti minhabba I-izvilupp abbuziv tal-kampanja li
jwassal ghall-gerda ta’ hafna annimali selvaggi.

Hawn min jirraguna li m’hemm xejn hazin li bniedem juza I-annimali sabiex jissodisfa I-
bZzonnijiet tieghu, dejjem sakemm [-annimali ma jsofrux bla bzonn. Min-naha I|-ohra ssib

min jirraguna li l-annimali mhumiex proprjeta tal-bniedem u ghandhom id-drittijiet
taghhom. Fehmiet diversi bhal dawn, ged jizviluppaw u jimmaturaw maz-zmien, b’mod li
ged jinfluwenzaw kemm I-imgiba tal-bniedem lejn [-annimali kif ukoll il-ligijiet i

jikkontrollaw il-mohgrija lejn l-annimali. |zda, minkejja li d-diversi stazzjonijiet Maltin
imdewda bi programmi ta’ diskussjoni, ghadna ma kellniex dibattitu pubbliku serju dwar

din il-kwistjoni. Dibattiti bhal dawn jippreparaw (fost I-ohrajn) lill-pubbliku ingenerali ghall-
introduzzjoni ta’ ligijiet li jkunu konformi mad-Direttivi Ewropej (bhal dawk li jirregolaw it-
tkabbir ta’ annimali ghall-ikel, bhat-tigieg).

Rispett lejn I-annimali domestici

L-annimali domestici, bhall-klieb, qtates, ghasafar, e¢¢, minn dejjem kienu prezenti fid-
djar Maltin. Madanakollu, certi sidien ma jiehdux hsieb kif suppost ta’ dawn [-annimali u
ma jipprovdulhomx ghall-bzonnijiet taghhom (bhal spazju addattat, post kenni fejn
joqoghdu, ikel xieraq, ezercizzju, ec¢). Din ukoll hi forma ta’ krudelta u ghalhekk hu
importanti li wiehed igis mitt darba jekk hux kapaci jipprovdi I-kundizzjonijiet xierga gabel
jiddeciedi li jrabbi xi annimal. Hawnhekk il-KA tixtieq tiddeplora |-abbandun tal-annimali i
jkunu saru piz ghall-familji li rabbewhom kif ukoll I-uzanza irresponsabbli ta’ xi animaturi
ta’ festini tal-precett li jgassmu I-flieles lit-tfal dagslikieku kienu gugarelli.

[I-KA ma tistax ma tikkummentax ukoll dwar il-kazijiet (dejjem jizdiedu) ta’ trobbija ta’
annimali ezoti¢i (perezempju brimb, sriep, gremxul, pappagalli, tigri) bhala annimali
domesti¢i. Qabelxejn dawn l-annimali huma annimali slavag u ghalhekk imdorrijin fi
spazji kbar u kundizzjonijiet li huma differenti mill-klima taghna. Minbarra dan, ix-xiri ta’
dawn I-annimali ezoti¢i jmur biex jaghlef industrija li tinnegozja dawn it-tip ta’ annimali.
Ghal kull annimal li jasal fil-pet shop, eluf ohra jmutu fil-qabda u t-trasport taghhom. Dan
isenh ghax hafna minnhom ikunu trasportati b’'mod illegali u fkundizzjonijiet atroci,
sabiex min jinnegozjahom ikun jista’ jkabbar il-profitti minn fugq daharhom. Meta sa
nitghallmu li I-flus ma jaghtukx id-dritt li taghmel li trid?

X’inhi I-kawza tal-mohgrija li ssir fuq I-annimali?

Skont |-ahhar zew( papiet li kellna, is-soc¢jeta taghna ghaddejja minn krizi morali ... krizi
fil-valuri li thaddan. Dan jidher b’mod spegjali fil-kwistjonijiet ambjentali li ged jifnuna. L-
abbuzi kollha — kemm dawk |i jsiru konxjament u kemm dawk |i jsiru inkonxjament —
huma frott dirett tan-nuqqgas ta’ rispett lejn il-hajja fil-forom kollha taghha. Infatti kull att
lejn hlejga ohra (kemm jekk bniedem u kemm jekk annimal) hu bhal mera i tirrifletti
x’hemm gewwa |-qalb ta’ min iwettaq dak I-att. Huwa evidenti li I-mod ta’ kif bniedem igib
ruhu lejn annimal (jew bniedem) iehor, jiddependi hafna mit-trobbija li kellu, I-impatt li
hallew fuqu d-diversi ¢irkustanzi tal-hajja, mill-kwalita ta’ edukazzjoni li ha, u, fuq kollox,
minn x’sens jaghmel Alla fhajtu. Ghalhekk jehtieg li nintebhu li I-ligijiet u pieni
wehidhom mhumiex bizzejjed sabiex innagqsu dawn I-abbuzi fuq l-annimali. Jehtieg
nizguraw process edukattiv li jghin lil min ikun ged jitghallem jizviluppa |-valuri mehtiega
sabiex jizviluppa f¢ittadin responsabbli u b’galb kbira. Dan jghodd specjalment meta
nitkellmu dwar it-taghlim tar-religjon u I-katekizmu.

X’nistghu naghmlu?

Hemm hafna x'nistghu naghmlu sabiex nibnu kultura li fiha nghixu r-rispett li ghandu
jkollna lejn I-annimali. Hawn ser insemmu |-aktar ideat relevanti:

e Oqghod attent ghal sinjali li juruk li annimal huwa mahqur. Perezempju: meta tara
li annimal (ez. ziemel, bagra, kelb, e¢¢) sar ghadma u gilda, jew zviluppa griehi
suspettuzi, jew ghandu xi rgajja minn gismu fejn waga’ I-pil. Annimali mahqura
jinkludu wkoll lil dawk li m’ghandhomx kenn adegwat kemm mix-xita u kemm mix-
Xemx.

e Jekk tissuspetta xi mohgrija fugq xi annimal tista’ ¢cempel mal-ewwel lill-pulizija
(fugq 21224001 jew lid-Dipartiment ghall-Harsien tal-Annimali (fuq 25904113 jew
25904132), jew lic-Centru San Frangisk, li ghandhom ukoll ambulanza apposta
(fuq 21421446). ll-pulizija ghandha wkoll website
(http://police.gov.mt/declaration.asp?rtyp=2) fejn tista’ tirraporta ‘Mohqgrija tal-
Annimali’. Jezistu wkoll ghaqdiet volontarji li lesti sabiex jghinu bhall-International
Animal Rescue, Malta (is-Sur Max Farrugia: 99471212). Tinsiex taghti |-
informazzjoni kollha necessarja fir-rapport tieghek bhall-post fejn sehh ir-reat,
dettalji ta’ x’gara, data u hin.

e |Interessa ruhek f’kull kitba jew informazzjoni fuq il-media Ii tittratta d-drittijiet tal-
annimali. Sib il-hin tinfurma ruhek dwar il-ligijiet Maltin Ii jikkontrollaw il-mohqrija
fug l-annimali (I-Animal Welfare Act, I-Att dwar it-Trattament Xieraq tal-Annimali,
ece).

e Aghti ezempju tajjeb bl-imgiba tieghek stess lejn [-annimali. Eduka lit-tfal tieghek
u tal-ohrajn dwar il-bzonn li nittrattaw I-annimali kif inhu xieraq.

e Aghti kull ghajnuna u ssapportja ghaqgdiet volontarji li jahdmu f'dan il-qasam.

e Fittex minn fuqg l-internet u informa ruhek dwar I-affarijiet li tixtri (ez. kowtijiet u
pets ezoti¢i). Ifli t-tiketti tal-prodotti li tixtri ha tara jekk humiex “Not tested on
animals”. Tixtrix prodotti u bbojkottja azjendi li joffru prodotti li biex saru nhagru I-
annimali. Jekk trid tkun verament proattiv ikteb lill-kumpanija u infurmaha ghaliex
mhux ged tixtri |I-prodott/i taghha.

Gheluq

II-KA sehqget kemme-il darba li n-Nisrani ghandu responsabbilta akbar minn ta’ ¢ittadin
normali lejn il-holgien kollu, inkluz il-hlejjaq kollha li hargu minn idejn il-Aallieq. Huwa
ghalhekk li kull min jemmen f'Alla jrid konxjament jara jekk huwiex gieghed iwettaq fil-
prattika dak li jemmen fih. Huwa ghalhekk li kull membru tal-Knisja, kemm jekk huwa
kappillan, sacerdot, membru religjuz jew membru tal-Knisja, irid jghin sabiex ikattar ir-
rispett lejn l-annimali, I-ewwel u gabel kollox bl-ezempju li jaghti, kif ukoll bit-taghlim li
jwassal.

